
1 
 

 
Svilizasiyalararası toqquşmalarda müsəlmanların əsas işi 

Salehə Kamilzadə1 
 
Abstrakt 
 
Bu məqalə düşmənin mədəni istilası və müsəlmanların bununla necə mübarizə 

apardıqları barədə hərtərəfli və aydın təsəvvür yaratmağa çalışır. Mədəni təcavüzün 

beş ölçüsünü - mahiyyətini, məqsədlərini, prinsiplərini, üsullarını və alətlərini - 

tədqiq və sadalamaqla biz strateji düşüncə baxımından düşmənin mədəni təcavüzə 

strateji yanaşması olduğunu görürük. Digər tərəfdən, mədəni aqressiya ilə effektiv 

qarşıdurmanın ölçüləri nəzərə alınmaqla, mədəni aqressiyaya qarşı mübarizə 

sahəsində strateji düşüncənin zəruriliyi izah edilir. Hazırkı araşdırmada mədəni 

istilanın strateji yanaşması baxımından mədəni işğalın aydın və hərtərəfli 

mənzərəsini çəkmək və müvafiq olaraq onunla effektiv mübarizə aparmaq yollarını 

izah etmək üçün hərtərəfli öyrənilmiş və təhlil edilmişdir. Bu araşdırmanın əsası 

ondan ibarətdir ki, mədəniyyət sahəsində yeni mövzuların tərtibi keçmişin mühüm 

və strateji məsələlərinin, o cümlədən düşmənin mədəni işğalının diqqətdən kənarda 

qalmasına gətirib çıxarmamalı və əvvəlki mövzuların nailiyyətlərindən asılı 

olmayaraq əvvəldən başlamalıdır. Lakin mədəniyyətin idarə edilməsi sahəsində yeni 

ideyalara əsaslanmalıdır.  

Açar kəlmələr: Svilizasiya, toqquşma, müsəlman, vəzifə 

Biz XXI əsrin insanlarıyıq. Qloballaşaraq rabitə kommunikasiyaları, internet, peyk 

antenaları, sosial şəbəkələr sayəsəində "kiçilən" dünyanın sakinləriyik. Uşaqlıq 

 
1 - İslam araşdırmaları fakültəsinin məzunu, İslam Araşdırmaları İnstitutu, Əl-Mustafa Beynəlxalq Virtual 
Universiteti, Qum, İran 



2 
 

dövrümüz sovet illərinin informasiya blokadası şəraitində keçsə də, sovet rejiminin 

süqutundan dərhal sonra informasiya seli tüğyan edib blokada sərhədlərini yıxdı. Biz 

gözümüzü açıb nə olduğunu anlayana qədər anidən hücuma keçmiş bu selin nəhəng 

dalğaları bizi "olduğumuz yerdən" çox-çox "uzaqlara" apardı. Özümüzə gəlib bu selin 

içində tutunmağa bir yer tapıb ətrafa boylananda isə nə "oldumuz yer" var idi, nə də ki, 

"aparıldığımız yer" görünürdü. Sanki bu tüğyankar sel, aşıb-daşan çay bizi ucu-bucağı 

bilinməyən dəryaya çatdırmış, bizi bu dəryanın ortasında sərgərdan qoyub, heç nə 

olmamış kimi bizi tərk edib getmişdi. Bu dərya sivilizasiyaların toqquşduğu amansız 

dəryadır; eynilə şahə qalxıb qarşısına çıxanı məhv edən sunami dalğaları kimi. İndi gəl 

bu dəryanın ortasında çatmalı olduğun sahili tap və nicat tap.  

Bu informasiya və təbliğat dəryası çoxlarını məhv etdi və etməkdədir; yalnız, əziz 

İslam Peyğəmbərinin (s) bizlər arasında qoyduğu iki əmanət – Quran və Əhli-Beyt (ə) 

dəyərləri, mənəvi səciyyələri və əxlaqi keyfiyyətləti əsasında yaşayan insanlar, dəyər 

tapdı və tapmaqdadır. 

Daha öncə də qeyd etdiyim kimi, məsum rəhbərlərimiz olan Böyük İslam Peyğəmbəri 

(s) və o Həzrətin pak Əhli-Beytinin (ə) bizə verdiyi xəbərlərə əsasən Zühur Əsrində 

yaşayırıq. Görünən budur ki, Allah Təala Özünün yer üzündəki son höccətinin zühuru 

üçün şərait hazırlamağı biz xoşbəxt nəslin öhdəsinə qoymuşdur. Bizlər bu zəmini 

hazırlamaq üçün əvvəla yaşadığımız zamanı və mühiti tanımalı,  sonra isə 

vəzifələrimizi bilməliyik; ilk olara özümüzü, sonra isə yaşadığımız cəmiyyəti islah 

etməyə çalışmalıyıq. Bunun üçün isə müəyyən məsələlərə agah olmağımız vacibdir.  

Yaşadığımız dünyanı, onun bu günkü vəziyyətini tanımadan, dünyada baş verən 

ixtilaflardan xəbərdar olmadan, haqqı batildən ayıra bilmədən, qarışıqlıqlar arasından 

haqq yolu seçə bilmədən bəsirət sahibi olmağımız və vəzifələrimizi qüsursuz şəkildə 

yerinə yetirməyimiz qeyri-mümkündür. Bu baxımdan da araşdırdığım mövzunun həm 

özüm, həm də başqaları üçün yararlı ola biləcəyini düşünürəm. 

Mənim bildiyim qədər bu mövzu ətrafında, kiçik həcmli məqalələr xaric,  doğma 

Azərbaycan dilimizdə elə də geniş həcmli təhqiqat işi yazılmamışdır. Hər halda 

araşdıırmalar zamanı mənim qarşıma başqa bir elmi iş çıxmadı. Bu baxımdan da ağır 

bir məsuliyyətin altına girdiyimi anlayıram. 

Bu yazıda əsasən elektron materiallardan və ünvanlardan istifadə etdim. Çünki 

Azərbaycan dilində mənim seçdiyim mövzu üçün müraciət edə biləcəyim kitablar bir 

o qədər də çox deyil. Olanlar da əsasən tərcümə edilmiş kitablardır. Əlbəttə türk və fars 

dilində olan kitablardan da istifadə etmişəm. Lakin bu kitabların da əlimdə olmaması, 

yenə də mənim elektron kitabxanalara müraciət etməyimə səbəb oldu. Ümumiyyətlə, 

demək olar ki, istənilən kitabın elektron variantını bir neçə saniyədə əldə edə bilmək 

Mütəal Allahın son əsrdə bizlərə etdiyi böyük lütflərdəndir. 

Mənim seçdiyim mövzu demək olar ki, bilavasitə günümüzə aiddir.  Hər gün 

dünyamızda baş verən hadisələri izləməm bu işin yazılmasında çox mühüm rol oynadı. 

Məlum məsələdir ki, bu barədə kitabların yazılmasını gözləyə bilməzdim və baş 

verənləri mütəmadi olaraq araşdırıb, onlar haqqında da öz fikirlərimi bu işdə qeyd 

etməli idim.  

Hazırda dünyada baş verən hadisələrin xəbərləri bir neçə dəqiqə sonra kütləvi 

informasiya vasitələri ilə bütün dünyaya yayılır. Düşünürəm ki, bu da mənim işimi bir 

qədər asanlaşdıran faktor oldu. Çünki insan bu hadisələri izlədikcə agahlığı daha da 

artır. Bu yazını yaza bilmək üçün isə dünyada baş verən hadisələrdən xəbərdar olmağın 

çox mühüm rolu var.     

MƏDƏNİ HÖKMRANLIĞA CƏHD VƏ ONUN YOLLARI 

Mədəni hücum nədir? 
Mədəni hücum, siyasi, yaxud iqtisadi bir qrupun öz maraqlarından irəli gələrək 

başqa bir dəstə və ya cəmiyyətin inanclarına, dəyərlərinə, etiqadlarına, əxlaqlarına 

hücum etməsi və həmlə etmək üçün planlaşdırılmış, mütəşəkkil səyidir. Mədəni 

hücum, hədəf qərar verilən tərəfin dünyagörüşünü, baxış tərzini, meyllərini dəyişməyə 

yönəlmiş münəzzəm, çoxtərəfli və əhatəli proqramlar silsiləsidir. Mədəni hücum, bir 

millətin mədəni və milli mənsubiyyətinin inkarıdır. Mədəni hücum qarşısında təslim 

olmaq isə yadların mədəni-fikri hakimiyyətini qəbul etmək, öz inanc və rəftarını hücum 

edənə aid olan dəyərlərlə dəyişməkdir.  

Mədəni hökmranlıq   
Mədəni hökmranlıq, mədəni ünsür və fenomenlərin birtərəfli şəkildə 

dəyişməsidir. Belə ki,  hökmranlıq etmək istəyən,  inancların qüdrətinə söykənərək öz  

dəyər və rəftarlarını digər millətlərə hakim etməyə çalışır. 

"Mədəniyyət" və "sivilizasiya" kəlmələrinin anlamı  
İnsan mədəni bir varlıqdır. Mütəfəkkirlərin fikrincə, insanı digər canlılardan 

fərqləndirən cəhət, elə onun mədəni varlıq və düşüncə sahibi olmasıdır. İbn Xəldun 

deyir: "Mədəniyyət müstəqil cövhər deyil, bəlkə başqa bir cövhərin xüsusiyyətidir ki, 

həmin cövhər insandır"2. 

 Gəlin əvvəlcə "Sivilizasiyalar toqquşması"nın nə olduğunu anlamağa çalışaq. 

Bunun üçün öncə "mədəniyyət " və "sivilizasiya" kəlmələrinin hansı mənanı daşıdığına 

nəzər salmalıyıq.  

Bəşərin tarix boyu əldə etdiyi maddi və mənəvi nailiyyətlərin hamısı 

"mədəniyyət" kəlməsi altında toplanır. Mütəfəkkirlər bu sahə ilə bağlı təqribən iki yüz 

əlli müxtəif və fərqli anlayış müəyyən etmişlər ki, bunlara elm, incəsənət, ədəbiyyat, 

memarlıq, inanclar, inamlar, əxlaqlar, adətlər, qayda-qanunlar, texnologiyalar, bir 

sözlə, kəsb edilərək nəsildən nəslə ötürülə bilən bütün qabiliyyətlər daxildir.3  

 
2 http://www.hawzah.net/fa/Magazine/View/5211/7149/87155 (    ،محمدعلی یوسفی زاده،مجله حوزه و دانشگاه

9انسان موجودی فرهنگی، سال سوم، شماره   ) 
3 http://www.hawzah.net/fa/Magazine/View/5211/7149/87155/ 

  Mədəniyyətlə bağlı terminlər müzakirə edilərkən qarşımıza iki termin çıxır: 

"mədəniyyət" və "sivilizasiya". "Mədəniyyət" kəlməsi ərəb dilindəki  مدینة 

kəlməsindən götürülmüşdür və "şəhərləşmək", "şəhər həyatını mənimsəmək" mənasını 

daşıyır. "Sivilizasiya" kəlməsi isə latın dilində "ci-vitas" kəlməsindən yaranan – 

ingiliscə "city", "civic" (şəhərə aid), "civit" (kübar) sözləri ilə eyni mənaları 

daşımaqdadır.4 

Bəs həmin kəlmələri bir-birindən fərqləndirən nədir? Bu barədə 

mütəfəkkirlərin iki müxtəlif görüşü var. Bəziləri sivilizasiya və mədəniyyətin eyni 

anlama gəldiyini qeyd etdiyi halda, başqa bir dəstə bu iki kəlmənin hər birinin 

özünəməxsus mənası olduğu qənaətindədirlər. İkinci görüşə qısaca nəzər salaq: 

1. Mədəniyyət. Mədəniyyət və sivilizasiyanın fərqli mənalar daşıdığını hesab edən 

mütəfəkkirlərin görüşünə əsasən, mədəniyyət bir millətin, bir ümmətin maddi 

təzahürlərinə deyilir. Məsələn: şəhərsalma, memarlıq, rəssamlıq, xəttatlıq və s. kimi. 

2. Sivilizasiya. Qeyd edilən mütəfəkkirlərin sivilizasiya kəlməsi haqqındakı nəzəri isə 

belədir ki, elm, maarif, ənənələr, dəyərlər, inanclar, inamlar, qısası, mənəvi olan bütün 

mədəni məfhumlar sivilizasiya kəlməsi ilə ifadə olunur.5 

Beləliklə aydın olur ki, mədəniyyətin iki növü var: maddi mədəniyyət və mənəvi 

mədəniyyət. Adətən maddi mədəniyyət mənəvi mədəniyyətin təsiri altında formalaşır. 

Çünki maddi mədəniyyətin formalaşmasında dünya görüşünün, inancların, adətlərin 

böyük rolu var. Lakin bu o demək deyildir ki, mədəniyyətin bu iki növü mütləq paralel 

inkişaf etməlidir. Dünya ölkələrinin bir çoxuna nəzər salsaq, görərik ki, bu ölkələrdə 

maddi mədəniyyətin ən yüksək səviyyədə inkişaf etməsinə baxmayaraq, mənəvi 

mədəniyyət tənəzzül edib və ya tamamilə süquta uğrayıb. Başqa qisim ölkələrdə isə 

bunun əksi görünür. Buna istər tarixdən, istərsə də günümüzdən misallar gətirə bilərik. 

 
4 http://alarbaeen.ir/Read/Literature/21198, Səadət Məhəmmədova, "Din və mədəniyyət" 
5 əl-Mustafa universiteti, Ustad Muhəmməd Baqir Saivərin "İslam mədəniyyəti" dərsləri, birinci dərsin 
səs yazması. 

http://alarbaeen.ir/Read/Literature/21198

Mütəal Allah Qurani-Kərimdə bizə Ad və Səmud qövmündən xəbər verir. Bu qeybi 

xəbərlər sayəsində onların həyat tərzi ilə tanış olduqda görürük ki, onlar ən üstün maddi 

mədəniyyətlərə malik qövmlər olmuşlar. Lakin mənəvi olaraq süqut etdiklərindən 

onlara ilahi bəlalar nazil olmuşdur. 

Mədəniyyətin nə kimi xüsusiyyətləri var? 
Mədəniyyətin özünəməxsus bəzi xüsusiyyətləri vardır ki, aşağıdakı kimi şərh 

edilə bilər: 

1. Öyrənilə bilən və kəsb edilə biləndir: Yəni fitri deyildir. Hər bir nəsil, mədəniyyəti 

özündən əvvəlki nəsildən miras alıb, özündən sonrakı nəslə miras qoya bilir. 

2. Diridir: Mədəniyyətin təsirli olması onun diri olmasına bağlıdır. Mədəniyyətdəki 

durğunluq onun "ölüm"ünə bərabərdir. 

3. Mahiyyət bəxş edəndir: Yəni ictimai rabitələri tənzimləyir və yeni baxışın 

yaranmasına zəmin hazırlayır.  

4. Nisbidir: Yəni növbənövdür. Mədəniyyət hər ümmətin, millətin, ölkənin, hətta 

insanlar arasındakı təbəqələrin belə hər birinin özünə görə dəyişir. Bu dəstələrin hər 

biri özünə görə təfəkkür tərzi, adət-ənənə və xüsusiyyətə sahibdir.  

5. Ötürülə biləndir: Hər cəmiyyət öz mədəniyyətini başqa bir cəmiyyətə ötürə bilir.6 

Qərb və Şərq mədəniyyəti 
 Bu gün dünya ölkələrinin mədəniyyətini ümumi şəkildə iki qismə bölürlər: Qərb  və 

Şərq mədəniyyəti.  Qərb və Şərq, coğrafi baxımdan əlavə, siyasət, hikmət, irfan kimi 

sahələrdə də qarşı-qarşıya dayanır. Qərb mədəniyyəti deyildikdə, miladdan sonrakı 

Yunan və renesansdan sonrakı Avropa dünya görüşü nəzərdə tutulur.7  

 
6 http://www.hawzah.net/fa/Magazine/View/5211/7149/87155/ 
7 Həmid Cavidani Şahedin, "Hövzə və universitet" jurnalı, "Mədəni işğalın hüdudlarının tanınması üçün 

müqəddimə" ( درآمدی بر شناخت ابعاد تهاجم فرهنگی), 35-ci say 

Qərb və Şərq mədəniyyətinin prinsip və xüsusiyyətləri  
Qərb mədəniyyətinin bəzi xüsusiyyətləri: 

1. Güc və qüdrətin əsas götürülməsi; 

2. Maddiyyatın əsas götürülməsi; ; 

3. Düşüncə və əməldə nizam;  

4. Rasionallıq;  

5. Humanizm. 

 

Şərq mədəniyyətinin bəzi xüsusiyyətləri:  

1. Tövhid mərkəzlilik;  

2. Ruhun əsas götürülməsi;   

3. Millətçilik, yerlibazlıq, qəbiləpərəstlik. 8 

 

Sivilizasiyaların toqquşması nədir və mədəniyyətlərarası müharibənin tarixi  
İlk insanın – Adəm (ə) və onun həyat yoldaşının, yarandıqları gündən, onları və 

onların nəslindən gələn Adəm övladını hər vasitə ilə olur-olsun doğru yoldan 

çıxarmağa and içmiş Şeytan kimi xəbis düşməni var. Allah Təala onlara – "Bir-birinizə 

düşmən olaraq yerə enin" dedik"9 – deyə buyurur. Bu Quran ayəsinə əsasən, insanla 

Şeytan arasındakı haqq-batil müharibəsi elə insanın yarandığı ilk gündən başalyıb.  

Şeytan və onun insanlardan olan züriyyəsi, düşmən olaraq heç zaman qəflətdə 

olmayıb, bir an da olsun öz vəzifəsini yerinə yetirməkdən yorulub usanmayıb. O, 

əsrlərlə topladığı təcrübələr sayəsində öz düşməninə haradan və necə zərbə vurmağın 

yollarını yaxşı bildiyi üçün, hər dövrün özünəməxsus fitnə planlarını da işləyib  

 
8 Pəriçöhr İbrahimi, "Təəmmoli bər fərhəng, təfavote fərhəng şərq və ğərb" ("Mədəniyyət haqqında bir 

düşüncə, Şərq və Qərb mədəniyyətinin fərqi")   پریچهر ابراهیمی،تأملی بر فرهنگ، تفاوت فرهنگ شرق و غرب  
9 Bəqərə 36 

hazırlayıb. Bu açıq-aşkar düşmən, öz hədələrinə yetişmək üçün bəzən silahlı, bəzən və 

əksərən isə soyuq müharibə planlarını həyata keçirib. 

Tarixə baxsaq görərik ki, mədəniyyətlər arası müharibələr daim olmuşdur. İstər 

İsa Məsihin ilahi təliminin şirk ayininə çevrilməsinə nəzər salaq, istər Abbasi gövründə 

Yunan fəlsəfəsinin Müsəlman aləminə, onların əqidələrinə qoyduğu təsirə baxaq, 

istərsə də Müsəlmanlar tərəfindən fəth olunmuş İspaniyanın 800 ildən sonra, yumşaq 

müharibə sayəsində yenidən xristianlaşmasına; bunların hamısının mədəniyyətlər 

müharibəsi sayəsində baş verdiyini anlayarıq. Lakin o zaman "mədəniyyətlərarası 

müharibə" termini bir termin olaraq meydana gəlməmişdi.  

Günümüzdə insanların agahlığı, fikri olaraq inkişafı, millətlərin Şeytanın əli olan 

imperializm tərəfindən  hərbi yolla əsarət altına almasının – müəyyən qədər də olsa – 

qarşısını alır. Bu üzdən də istismarçı qüvvələrin idarə etdiyi dövlətlər,  ikinci növ hesab 

etdikləri millətləri öz əsarətləri altına almağın "yumuşaq yollar"ını tapmışdır; bəli, 

minlərlə "silah"ı və milyonlarla "əsgər"i olan mədəni hücumlar vasitəsi ilə.   

Təqribən yarım əsrdən artıqdır ki, imperialist qüvvələr bu yolla öz məşum 

hədəflərinə çatmaq üçün sürətlə hərəkət etməkdədirlər. Bu qüvvələr müxtəlif ölkələrin 

insanlarını öz nüfuzları altına almaq üçün, öz dəyərlərini, mədəniyyətlərini cürbəcür 

yollarla onlara yeridib, onları kökündən dəyişməyə çalışırlar. Bax bu hərəkətlər 

"yumuşaq hücum", "mədəni hücum" adlanır. Əlbəttə hücuma məruz qalanlar da bu 

hücumları dəf etmək üçün hərəkətdədir. Bu qarşılıqlı yumuşaq müharibələr 

"sivilizasiyalararası toqquşma", "sivilizasiyalararası müharibə" "mədəniyyətlərarası 

savaş" terminləri ilə ifadə olunur. "Sivilizasiyalrın toqquşması"  bir termin olaraq son 

dövrlərdə yaranmış bir  anlayışdır.  

Bu gün həmin müharibənin zərbə vurmadığı ev və ailə qalmamışdır. Axirəz-

zaman haqqında bizə çatan rəvayətlərdən birində Həzrət Peyğəmbərin (ə) belə 

buyurduğunu görürük: "Mənim ümmətimə dörd fitnə varid olacaqdır… Dördüncü 

fitnədə isə kar və korluq hamını əhatə edəcək… "10 Başqa bir rəvayətdə isə belə 

buyurur: "O zaman bir fitnə yaranar və nə qədər bu fitnənin sona çatdığını desələr 

də yenə davam edər. Onun girmədiyi bir ev, zərbəsini hiss etməyən bir müsəlman 

qalmaz. Bu fitnə mənim ailəmdən olan bir kişi zühur edənə qədər davam edər"11. 

Bəlkə də əziz Peyğəmbərimiz (s) öz nurlu kəlamı ilə məhz bu mədəni müharibələrin 

xəbərini vermişdir. 

Yumuşaq müharibənin bəzi xüsusiyyətləri 
Yumuşaq müharibədə də, elə hərbi müharibələrdə güdülən hədəflər güdülür, 

amma daha geniş, daha dərin və daha əhatəli şəkildə.12 Silahlı müharibələrdən fərqli 

olaraq, yumuşaq müharibə açıq-aşkar, dərk və hiss ediləcək bir şəkildə getmir. Hətta 

bəzi hallarda qarşı tərəf öz zərbəsini vurur, amma bu zərbənin hədəfi olan toplum sanki 

yuxulu vəziyyətdə olduğuna görə, ona edilən hücumu hiss etmir.13 Yumuşaq 

müharibənin əhatə etdiyi təhdid, təhlükə və qarışıqlığın ölçülərini  dərk etmək olduqca 

çətindir. Bu – adi silahlı müharibənin əksinə – aşkar, hiss edilə bilən və anlaşıla bilən 

deyildir. Hətta təəssüf ki, bu oyun elə gözəl tətbiq edilir ki, bəzən qarşı tərəfin öz 

zərbəsini endirməsinə rəğmən, hədəf alınan toplumun hücumu dərk etmədiyini və hələ 

də qəflətdə olduğunu dəfələrlə görmüşük.14 Qanlı müharibədən fərqli olaraq, mədəni 

müharibədə zərbə alan tərəfin özü, özü də bilmədən düşmənin köməkçisi olur.  

Mədəni hücumlar hansı məqsədləri güdür? 
Bu gün İslam ümməti əvvəllki dövrlərdə olduğu kimi yarıyuxulu halda deyil, oyanmış 

və ayağa qalxmış vəziyyətdədir. Buna görə də, İslamın dünyaya hakim olmasının 

 
10 Əli Kurani "Zühur əsri", səh. 22 
11 Əli Kurani "Zühur əsri", səh. 23 
12 https://rasthaber.com/ayetullah-hamanei-ve-yumusak-savas/ 
13 Ayətullah Xameneinin televiziya və radio işçiləri ilə görüşündən http://leader.ir  
14 https://rasthaber.com/ayetullah-hamanei-ve-yumusak-savas/ 

 

https://rasthaber.com/ayetullah-hamanei-ve-yumusak-savas/
http://leader.ir/
https://rasthaber.com/ayetullah-hamanei-ve-yumusak-savas/

bünövrəsi olan islami oyanışın qarşısını almaq üçün  dünyanın harasında olur-olsun, 

müxtəlif bəhanələr altında həqiqi Muhəmmədi İslamın ardıcıllarına, xüsusən İslam 

İnqilabının tərəfdarlarına təzyiq edilməkdədir. İslam İnqilabının Böyük Rəhbəri İmam 

Xamenei buyurur: "İslam təfəkkürünə və İslam quruluşuna qarşı mədəni mübarizənin 

çoxlu şaxələri var. Onları araşdırıb saysaq, çox geniş bir dairəni əhatə etdiyini görərik. 

Misal üçün, mətbuatda, müxtəlif kitablarda, tərcümələrdə və hətta tarixi araşdırmalarda 

"siyasi İslam" təfəkkürü sual altına alınır. Halbuki bu inqilab İslamın siyasi təfəkkürü 

üzərində dayanmışdır. İslamın siyasi təfəkkürü olmasaydı, onun əsasında inqilab baş 

verməz və İslam quruluşu yaranmazdı".15 

İslam dünyasında müxtəlif ixtilaflar icad etmək 
Müstəmləkəçilərin öz məqsədlərinə çatmaq üçün istifadə etdikləri əsas alətlərdən biri 

dünyanın ən qiymətli təbii sərvətlərinin xəzinəsi olan  müsəlman torpaqlarını 

parçalayıb onların sahib olduğu sərvətləri talamaq və ya ucuz qiymətə ələ gətirmək, 

digəri isə İslam ümməti arasında müxtəlif ixtilaflar, xüsusilə  Sünni-Şiə ixtilafı icad 

edərək böyük İslam ümmətini zəif hala düşürüb onlar üzərində hakimiyyət etməkdir. 

Onlar müsəlman qardaşlar arasında ayrılıq salmaq üçün həssas mövzuları qabardır, 

tarixdə baş vermiş ixtilaflı məsələlərə həssaslıq yaradır, millətçi hissləri təhrik edir, 

bununla da kifayələnməyib bu dəstələri gücləndirib bir-birinin canına salmaq üçün 

əllərindən gələni edirlər. Satılmış, azğın fərdlər, təşkilatlar, hətta bəzi hökumətlər də  

bu yolda hegemonlara muzdurluq edirlər. Vəhhabi kimi azğın, vəhşi cərəyanları həqiqi 

İslam olaraq təqdim edib həqiqi İslamı gözdən salmaq imperializmin və sionizmin əsas 

alətlərindəndir. 

 
15 "Mədəniyyət və mədəni ideoloji hücum", Böyük Rəhbər Ayətullah Xameneinin çıxışlarından 

http://muhaz.org/muhazire-2-elektron-hesablama-masnlarnn-tesnifat.html

İnsanlarda İslama qarşı ümidsizlik yaratmaq 
İslam təlimlərində ümidsizlik küfr kimi təqdim olunur. Mütəal Allah Qurani-Kərimdə 

buyurur: "Allahın mərhəmətindən yalnız kafirlər ümidini üzər!"16 Ümidsizliyin və 

məyusluğun insanda, xüsusən də gənclərdə asanlıqla təsir qoyduğunu bilən İslam 

düşmənləri, xüsusi olaraq internet və sosial şəbəkələrdən  yararlanaraq, bu mövzuda 

geniş təbliğat aparırlar: "Əgər Allah varsa niyə axan qanlar dayanmır?", "Allah ədalətli 

olsaydı zalımlar gün-gündən rifaha, kasıblar da əzab-əziyyətə düçar olmazdı", "Din, 

kasıbları istismar etmək üçün varlıların uydurmasıdır" və s. düşüncələri yaymaqla, 

insanı Allahdan naümid etməklə onu küfrə sürükləmək nəzərdə tutulur. Artıq iş o yerə 

çatıb ki, gündəlik xəbərləri izləyərkən – məktəb yaşlı uşaqlardan tutmuş 70-80 yaşlı 

qocalara qədər – hər gün ən azı iki-üç nəfərin intihar etdiyin görürük. İnsan yalnız 

ümidsizliyin son pilləsinə çatanda öz şirin canına qıya bilər. Belə insanlar şeytanın 

planlarını həyata keçirməklə onu sevindirir, Allahı isə qəzəbləndirirlər; həm 

dünyalarını əldən verirlər, həm də axirətlərini.    

Əlbəttə, mal-dövlət toplamağa çalışmaq, dünya ehtiraslarına qurşanmaq, onları əsas 

saymaq, yalnız maddi dəyərlər uğrunda əlləşib-vuruşmaq da, bugünkü insanın hədəfinə 

çevrilmişdir. Təəssüflə qeyd edilməlidir ki, belə bir təfəkkür tərzi cəmiyyətin həm 

avam təbəqəsi, həm də ziyalı təbəqəsinə hakim kəsilmişdir. Məsələn, bir zamanlar 

müəllimlər elmi yaymağı bir şərəf bilirdisə, bu gün bəzi müəllimlər öz peşəsini yalnız 

pul qazanmaq vasitəsi bilir. Yaxud bir zamanlar Hipokrat andı içib insanları müalicə 

etməyi öz vəzifəsi bilən həkimlər bu gün öz aralarında, həmçinin apteklərlə iş birliyi 

yaradıb xəstələri yağlı müştəri hesab edərək onları amansızcasına talayır. Bu gün bir 

gənc, bəzən bütün səy və təlaşını, bütün maddi imkanlarını yalnız öz zahiri görünüşünü 

bəzəməyə, son model maşın, mobil telefon əldə etməyə sərf edir. Məhz dünyapərəstlik 

təbliğlərinin nəticəsidir ki, gənclər yalnız Qərbin bizə standart olaraq təqdim etdiyi 

 
16 Yusif surəsi 87 

model tipli qızlarla ailə qurmağa meyl edir, iffət, sədaqət kimi mənəvi dəyərlər əsas 

götürülmür; alicənab, ağırtəbiətli, təhsilli, ailə tərbiyəsi görmüş qizlar isə zahirən 

"avropa standartına uyğun olmadığı üçün" evdə qalıb qarıyır. Son illər baş verən 

boşanmaların  əksər hissəsi, məhz maddi tələblər və zahiri görünüşü əsas götürərək ailə 

quranların payına düşür. 

 

Uşaqların Qeysəriyyə əməlliyyatı ilə dünyaya gəlməsinin asan olduğunu təbliğ 

etməklə insanların sayının kontrol altına alınması 

Bu təbliğlər nəticəsində demək olar ki, artıq çox az qadın təbii yolla övlad dünyaya 

gətirir. Bütün hamiləlik boyu, "hamiləliyini yataqda keçirməsən, uşaq tələf olar", 

"filan-filan dərmanları qəbul etməsən, gələcəkdə uşaqda filan-filan çatışmazlıqlar 

meydana gələr" deyərək qadınlar aldadılır. Maraqlıdır ki, televiziya verilişlərində, 

internet qəzetlərində qeysəriyyə əməliyyatının ziyanları barədə təbliğat aparılır və bu 

üsula yalnız zəruri hallarda müraciət etməyin lazım olduğu bildirilir. Lakin demək olar 

ki, həkimə müraciət etmiş bütün qadınlara, onda yaranmış hansısa problem üzündən 

övladının təbii yolla dünyaya gətirməsinin riskli olduğu bildirilir. Qorxuya mübtəla 

olmuş gənc ailə övladın cərrahi əməliyyat yolu ilə dünyaya gəlməsinə razılıq verir. Bu 

barədə daha bir düşündürücü məqam, övladın təbii yolla və ya qeysəriyyə əməliyyatı 

ilə dünyaya gətirmək üçün xətəxanaya ödənilən məbləğ arasındakı fərqin çox çüzi 

olmasıdır. Bu da bir çox qadınların can-başla daha "asan" olan qeysəriyyə əməliyyatını 

seçməsinə səbəb olur. 

Qeysəriyyə əməliyyatının gələcək nəsil üçün zərərləri  

✓ Ananın daxili orqanlarının əməliyyat zamanı zədə alması; 17  

 
17 http://www.jinekolojivegebelik.com/2012/02/sezaryen-dogumun-zararlari-riskleri.html 

✓ Uşağın təbii halda 41-ci həftədən sonra dünyaya gəlməsinə rəğmən qeysəriyyə 

əməliyyatının 37-38-ci həftələrə salınması nəticəsində uşağın ana bətnindəki 

inkişafının natamam qalması; 

✓ Uşaqda asma və ağ çiyər xəstəliklərinin yaranması; 18 

✓ Uşağın ana südündən imtina etmə riski və bu səbəbdən də gələcək nəslin Qərb  

tərəfindən istehsal edilən, tərkibi şübhəli  qidalarla böyüdülməsi; 19 

✓ Ana və övlad arasındakı bağlılığın azalması; 

✓ Qadının iki uşaqdan artıq övlad dünyaya gətirməkdən məhrum olması20 və s.  

 

Ümumiyyətlə abortlar və qeysəriyyə əməliyyatları barədə statistikanı nəzərdən 

keçirən hər bir vicdanlı insan hayqırmaq, bu hala üsyan etmək istəyir. Bütün bunlar 

müsəlmanların sayının azaldılması istiqamətində cəmiyyətimizdə, mətbuatımızda 

düşməncəsinə aparılan təbliğinin ağrıdıcı nəticələridir.  

Yoluxucu xəstəliklərin qəsdən yayılması 
 Hemfer öz xatirələrinin davamında müstəmləkəyə çevrilməsi nəzərdə tutulan 

ölkələrdə yoluxucu xəstəliklərin yayılmasının da plana daxil edildiyini qeyd edir: "Bu 

ölkələrə sahib olmaq üçün, biz hər bir vasitədən istifadə etmək məcburiyyətində idik; 

həmin ərazilərdə təfriqə, cəhalət, yoxsulluq, hətta yoluxucu xəstəlikləri yaymaq üçün 

ardıcıl planlar hazırlayırdıq".21 

Bəzi xəstəlik və viruslar vardır ki, düşmən laboratoriyalarında hazırlanıb insanlara 

yoluxdurulur, bunun əvəzində isə, fantastik rəqəmlər qarşılığında, tibbi avadanlıq və 

dərman mafiyasının dəyirmanı ağlagəlməz sürətlə işləyir. Hər il müxtəlif virus 

növlərinin yayılması, hətta yayılmazdan qabaq ona ad qoyulması, qısa zaman sonra da 

 
18 http://www.jinekolojivegebelik.com/2012/02/sezaryen-dogumun-zararlari-riskleri.html 
19 http://www.jinekolojivegebelik.com/2012/02/sezaryen-dogumun-zararlari-riskleri.html 
20 Nadir hallarda üçüncü uşağın dünyaya gəlməsinə izn verilir 
21 İ. Əliyev, "Mister Hemferin xatirələri", s. 12 

həmin virusun guya dərmanının tapılması, həmin virusun laboratoriyalarda 

hazırlandığını sübut edir. SPİD, hepatit növlərinin sürətlə yayılması da ürək ağrıdıcı 

məqamlardandır. Xəstəliklərin yayılma yolları barədə mətbuatda elə bir təbliğat gedir 

ki, sanki bu xəstəliklər yalnız əxlaqsız və ya narkoman insanlar arasında yayılır. 

Bununla da insanları mənəvi olaraq öldürmək də nəzərdə tutulur. Halbuki artıq çoxlu 

iffətli insanlar belə bu xəstəliklərə yoluxublar. Bu da həmin xəstəliyin təsadüfən 

yayılmadığını isbatlayır. Əlbəttə, insafən, bəzən bu xəstəliklərin qan köçürmə zamanı, 

gözəllik salonlarından və stomatoloq xidmətindən istifadə etdikdə yayıldığı da yazılır.   

Bazarların genləri dəyişdirilmiş məhsullarla doldurulması  
Azərbaycan Fövqəladə Hallar Nazirliyinin saytında genetik modifikasiya olunmuş 

məhsullar haqqında belə yazılır: "GMO-nun yaradılması üzərində ilk təcrübələr XX 

əsrin 70-ci illərində aparılmağa başlanmışdır. Artıq 15 ilə yaxındır ki, milyonlarla 

istehlakçı heyvan və bitki mənşəli GMO məhsullardan istifadə edir. Genetik 

modifikasiya olunmuş orqanizmlərin əldə edilməsi zamanı heyvan geninin bitkiyə və 

ya əksinə, bitki geninin bitkiyə, heyvan geninin heyvana köçürülməsi baş verir. Balıq, 

əqrəb, siçan, müxtəlif həşəratlardan və sair orqanizmlərdən təcrid olunmuş genlər 

donor kimi istifadə olunur. Məsələn, şimal balıqlarının soyuğa davamlılıq 

xüsusiyyətini daşıyan geni pomidor və çiyələk bitkilərinə köçürülür. İlandan alınmış 

genin qarğıdalıya köçürülməsi ilə qarğıdalının ziyanvericilərə qarşı davamlılığı artır. 

Bir sıra inkişaf etmiş ölkələr bu məhsulları geniş istehsal edərək iqtisadi cəhətdən 

geridə qalmış ölkələrə ixrac edirlər. Avropada transgen məhsulların əkilməsi qadağan 

edilmiş, yalnız bəzi bitkilərin ölkəyə idxalına icazə verilmışdir". 22 

Genetik modifikasiyaya uğradılmış toyuq ətlərinin, meyvə-tərəvəz və dənli 

ərzaq məhsulları insanlarda hormonal  xəstəliklərin, piylənmənin və xüsusən də 

sonsuzluğun yayılmasına səbəb olub. Bunun ən bariz nümunəsi sonsuzluğun heç 

 
22 http://fhn.gov.az/newspaper/?type=view_news&news_id=1268 

zaman olmadığı həddə çatmasıdır. Genləri dəyişdirilmiş məhsulları istehlak etmək 

əsrin bəlası sayılan xərçəng xəstəliyinin də əsas səbəbidir. 

Bioloji silahlar vasitəsi ilə xəstəliklərin yayılması 
Bioloji silahlar da, eynilə kimyəvi silahlar kimi hədəfə müxtəlif raket, 

artilleriya, fuqas, mərmi, mina, qumbara, xüsusi səpmə qurğuları vasitəsilə və ya su 

mənbələrini, qida anbarlarını, rəqib milli valyutasını və s. yoluxdurmaqla, istehlak 

bazarına bu maddələrlə yoluxdurulmuş ərzaq ixrac etməklə, ayrı-ayrı təşkilatlarına bu 

maddələrlə yoluxdurulmuş məktub göndərməklə və s. yollar ilə çatdırılır ki, sonrakı 

mərhələdə artıq o, kimyəvi silahdan fərqli olaraq eskalasiya, zəncirvari reaksiya 

doğuraraq epidemiya şəklində yayılır.23 

Günümüzdə Amerika və İsrailə arxalanan məlun vəhhabi-Səud rejimi Yəmənin 

məzlum xalqına tətbiq etdiyi bioloji silahla vəba xəstəliyini yaymışdır. Bu xəstəlikdən 

artıq minlərlə insan öz dünyasını dəyişmişdir. 

Düşüncəyə yönəldilmiş hücumlar 
Bu növ hücumda tərəf müqabilinin düşüncə və fikri hədəf olaraq qərar verilir. Bu 

növ hücum ən qorxulu hücumdur. Çünki onun əsərləri uzun illər sonra meydana çıxıb 

bir neçə nəsildə öz təsirini buraxa bilir. Bu növ hücumda keçmiş nəsillərin 

düşüncəsinin qüsurlu və geridəqalmış olduğu təlqin edilir, bu yolla həmin cəmiyyətdə 

keçmişdəkilərə qarşı utanc hissi yaratmaqla istənilən düşüncə cəmiyyətə yeridilir. 

"Keçmişə olan inancın dəyişdirilməsi və içərisinin boşaldılması yumuşaq müharibənin 

güddüyü hədəflərdən biridir".24  

Düşmənin təqdim etdiyi  əxlaqsızlığı təlqin edən film, disk, əyləncə verilişləri və 

başqa vasitələr məhz  insanın düşüncəsinin dəyişdirilməsini hədəfləyir. Bu növ 

 
23 https://az.wikipedia.org/wiki/Bioloji_silahlar 
24 https://rasthaber.com/ayetullah-hamanei-ve-yumusak-savas/ 

 

https://rasthaber.com/ayetullah-hamanei-ve-yumusak-savas/

proqramlar bütün yaş hədləri üçün özünəməxsus şəkildə incəliklə hazırlanır. Məsələn 

övladının əxlaqa zidd filmlərə, verilişlərə baxmamasına diqqət edən valideyn özü, onun 

saatlarla müxtəlif cizgi filmlərinə baxmasına şərait yaradır. Hətta övladının bu halına 

şükür edir. Halbuki elə məhz bu cizgi filmləri övladının gələcək düşüncəsini, həyatını 

formalaşdırır, onun dinsiz, asi, ipə-sapa yatmayan, ailəsindən qopuq şəkildə 

formalaşmasına ən gizlin və "mehriban" köməkçi olur.  Düşüncəyə yeridilmiş əqidələr 

insanı o qədər dəyişə bilir ki, onun zahiri siması belə öz millətindən çox, düşüncəsini 

daşıdığı millətin simasına bənzəyir. Əgər biz diqqət etsək cəmiyyətlərdə bir çox belə 

insanların varlığına şahid ola bilərik. 

İqtisadi hücumlar 
İqtisadiyyata qarşı olan hücumlar ölkələri uzunmüddətli böhrana sürükləyir. 

Düşmən, ölkələrə qarşı sanksiya tətbiq etməklə, embarqo qoymaqla, dünya birjalarında 

ABD dollarının və avronun dəyər qazanması sayəsində süni infilyasiya yaratmaqla 
ölkələrin iqtisadi təməllərini ciddi sarsıntılara məruz qoya bilir. Hədəfə alınan ölkələr, 
təbii ehtiyatlar baxımından zəngin və ehtiyacsız olsa da, onlar idxala vadar edilir, yerli 

istehsalın qarşısında maneələr yaradılır.  
Bundan başqa düşmən, müxtəlif ölkələri kredit borcları almağa vadar etməklə onları 

özlərindən iqtisadi cəhətdən asılı hala gətirirlər. Əhali arasında, onların gəlirlərinin 
qarşılaya bilməyəcəyi qədər istehlak təlbi yaratmaqla, süni marketinq hiylələri ilə, 
insanlar borc tələlərinə salınır. Banklar, müxtəlif kredit təşkilatları bu işdə aparıcı rol 

oynayır. Bununla yanaşı yüksək faizlə borc verən lombardlar və riba ilə məşğul olan 

fiziki şəxslər də ağır iqtisadi vəziyyətdə olan əhalini iqtisadi çəhətdən çöküşünü 
sürətləndirir. Belə ki hazırda, banklara, kredit təşkilatlarına, məişət əşyalarının satıldığı 

dükanlara borcu olmayan ailələri barmaqla saymaq olar. Lombardlardan yüksək faizlə 
borc götürmüş insanlar çox zaman bu bataqlıqdan heç cür qurtula bilmirlər. 
Sadaladığımız iqtisadi prolemlərin ağır məngənəsindən qurtula bilməyən və bu 
səbəbdən də ağır psixoloji problemlərlə üzləşən insanlar intiharı  çıxış yolu olaraq 

görürlər.  
Təsadüfi deyildir ki, din alimlərimiz zərurət olmadan banklar qarşısında 

borclanmağa icazə vermirlər. Bir neçə il öncə ölkəmizdə önəmli bir hadisə baş verdi. 

Tarixdə ilk dəfə olaraq bir mərcəyi-təqlid – Ayətullah Nuri Həmədani – ölkəmizə səfər 

etdi. O cənab öz çıxışlarından birində xalqımıza iki mesaj verdi. Onlardan biri ümmət 
arasında vəhdəti qorumaq, ikincisi isə kredit təşkilatlarına və banklara borclu olmaqdan 
çəkinmək idi. Çünki düşmən bu iki məqamdan xüsusi incəliklə istifadə edir; vəhdəti 
aradan aparmaqla xalqı mənəvi zəlalətə, əhalinin böyük hissəsini borclu etməklə isə 
onları maddi zəlalətə sürükləyir. Sonra da özünü xilaskar kimi təqdim edib xalqı özünə 
minnətdar etməklə qul səviyyəsinə endirir.  

Axirətə inamı dünyapərəstlik və materializmlə əvəzləmək 
Son iki əsrdə yaranmış anti-din fəlsəfi görüşlərdən biri materializmdir. Bu zahirən 

fəlsəfi bir görüş olsa da, onun məqsədyönlü şəkildə siyasilər tərəfindən yaradıldığına 

inanılır. Materializm materiyanı var olmanın əsası və başlanğıcı olaraq təqdim edir.  

Ümumiyyətlə XIX-XX əsrlərdə yaranmış fəlsəfi və ictimai cərəyanların əksəri  

materialist, qeyri-dini və ya antidin istiqamətə malik olmuşdur. Maraqlıdır ki, bu görüş 

iki əsr öncə Qərbdə sənayenin  inkişafa başlaması ilə meydana gəlmişdir.   

Materializmin əsas hədəfi mənəviyyat, ilahi təlimlər, xüsusi olaraq isə İslam dini idi. 

"Materialistlər dünyanın hər bir yerində İslam düşüncələrinə hücuma keçdilər. Bu 

hücum İslam dünyasının şərqindən - yəni Hindistandan onun qərbinə - yəni Əlcəzairə 

qədər hər yerdə həyata keçdi. Fransızlar Əlcəzairə daxil olub İslama qarşı mübarizə 

apardılar. Hindistanda da ingilislər eyni işi gördülər. Müstəmləkə işində İngiltərə və 

Fransa rəqib olsalar da, rəqibləri və vurduqları nöqtə bir idi. Onlar dünyada din və 

mənəviyyatı günbəgün zəiflətdilər, insanları əxlaq və mənəviyyatdan 

uzaqlaşdırdılar".25   

Materializm həqiqətdə kapitalizmin maraqlarına birbəbir cavab verən və onun 

inkişafının təmin olunmasına xidmət edən bir görüşdür. Çünki mənəvi dəyərlərin 

aradan getməsi öz növbəsində maddi dəyərlərin qiymət tapmasına səbəb olacaq ki, bu 

 
25 Böyük Rəhbərin din alimləri, ruhanilər və cümə imamları ilə görüşdəki çıxışından: 1990. 

da Qərbin səcdəgaha çevrilməsini təmin edəcək və belə olarsa, onların müsəlmanlar 

üzərindəki maddi hakimiyyəti bərqərar olacaq. 

Təəssüf olsun ki, bu görüş müsəlmanlar arasında geniş surətdə yayılmış, onların 

düşüncəsinə, həyat tərzinə, ailəsinə və ictimai münasibətlərinə daxil olmuşdur. 

Materializmin gələcək üçün təyin etdiyi hədəf İslamın və mənəvi dəyərlərin var 

olmadığı bir dünyaya çatmaqdır.  

 

Kompüter oyunları 

Amerikanın xüsusi kəşfiyyat orqanı olan CIA, dünya xalqlarını zehni olaraq 

idarə etmək üçün, kompüter oyunları sahəsinin idarə olunmasını da öz nəzarət 

dairəsində saxlayır. Bu kompüter oyunlarında Amerika daim xilaskar rolunda təqdim 

edilir. Bununla da hədəf qərar verilən ölkələrin xalqları tərəfindən təqdir edilib  

alqışlanmağı təmin etməyə çalışırlar. 26  

Uşaqlar üçün hazırlanmış oyunlarda azğın fikirlərdən tutmuş maşın 

firmalarının şüuraltı reklamına, hətta intihara sürükləməyə qədər, hər sahədə istifadə 

edilir. Son zaman ortaya çıxmış "Blue Whale Challenge"27 oyunu dünyanın müxtəlif 

ölkələrində bir çox uşaq və yeniyetmənin intihar etməsinə səbəb olmuşdur. Türkiyə 

Nəqliyyat, Dənizçilik və Xəbərləşmə naziri Əhməd Arslan tərəfindən qaldırılmış bu 

məsələ28 sonradan CHP tərəfindən Türkiyə Böyük Millət Məclisinin gündəminə də 

gətirilib.29 Belə ki, bu oyun ona qoşulan uşağı 50 gün ərzində intihara çatdırır. Artıq 

oyunun dünya üzrə  250-dən artıq qurbanı var. Bu cür oyunlar və onların törətdiyi 

fəsadlar haqqında çoxlu məlumatlar vardır ki, bu yazının həcmi onların hər birinə yer 

ayırmağa imkan vermir.  

 
26 https://rasthaber.com/irana-karsi-yumusak-savasla-ilgili-yeni-belgeler-ortaya-cikti/ 
27 Mavi balina 
28 http://rasthaber.com/turkiye/haber/12563-bu-oyunu-oynayanlar-kendini-olduruyor-nedir-bu-mavi-
balina-salgini 
29 http://rasthaber.com/turkiye/haber/12669-mavi-balina-oyunu-meclis-gundeminde 

Nəticə 

Adətən hər bir xalqın ziyalı təbəqəsinin düşüncəsi ümumi olaraq həmin xalqın 

düşncəsi hesab olunur. Belə demək mümkünsə, ziyalılar xalqın güzgüsüdür. Gənclər 

arasında da ən nüfuzlu söz ziyalı sözüdür. Əgər hər hansı ziyalı kənardan maddi gəlir 

qarşılığında yadlara muzdurluq edib onların sözçüsü olarsa, həmin "ziyalı"nın 

şüurlarda qoyduğu təsirin izləri də zəlzələdən sonrakı daşıntılara bənzəyər. Dinini, 

vicdanını satmış muzdur qələm sahibləri, elm və mədəniyyət mənsubları az deyil. 

Belələrinin yazılarını mətbuatdan tez-tez izləyirik. Məxsusən, Məhərrəm ayı gələndə. 

Bəzən ortaya çeynənmiş bir söz atıb sosial şəbəkələrdə bir "tufan" yaradırlar ki, baş 

qarışdırsınlar. Necə deyərlər, "bir dəli quyuya bir daş atdı, min ağıllı yığışıb onu çıxara 

bilmədi".  

Bəziləri də türkçülüyü bəhanə edib Əhli-Beyt (ə) ardıcıllarını farspərəst olmaqda 

suçlayılar. Başa düşmürlər ki, bir insanın fars, türk, ingilis, hind, rus olması onun 

milliyyətidir. Yəhudi, Xrisrtian və ya Müsəlman olmaq isə onun dini inancı. İslam dini 

də ki, İranda yox Ərəbistanda yaranıb. Əhli-Beytsevərləri farspərəstlikdə yox, 

ərəbpərəstlikdə suçlasa idilər daha məntiqli olardı. Bu insanlar bu qədərini belə 

anlamağa qadir deyillərsə, onlara necə ziyalı demək olar? Yox əgər anlayırlarsa, deməli 

məqsədli şəkildə danışırlar; demək dilləri, qələmləri satılıb. Doğrusunu bir özləri bilir, 

bir də Allahları.  

Habelə açıq-saçıq, təhrikedici qadın və qızlardan  televiziya verilişləri, 

jurnallar, reklamlar, sosial şəbəkələrdə, bir sözlə,  həyatın ağlımıza gələn və gəlməyən 

hər bir sahəsində istifadə etmək Qərb siyasətinin mühüm elementlərindən biridir.  

Avstriya psixoterapevti Vilhelm Rayxın termin olaraq istifadə etdiyi "cinsi 

inqilab" anlayışı ən qısa zaman içində – XX əsrin ikinci yarısından başlayaraq –  

dünyanın əxlaq kodeksinə çevrildi. Bu görüş Qərb tərəfindən dünyaya ixrac olunaraq 

insanlığın idarə olunması üçün ən mühüm "silah"a çevrildi. Bəs imperializm bununla 

nəyi əldə etmək istəyir? Psixoloq Rövşən Abdullaoğlu qeyd edilən məsələni öz 

məqaləsində aydın şəkildə izah edir: "Qərbdə cinsi hissin kütlələrdə alovlandırılması 

cəmiyyətlə rahat manipulyasi etməyin amillərindəndir. Belə ki, cinsi ehtirasların 

alovlandırılması insanlarda, məxsusən də cəmiyyətin ən güclü hərəkətverici hissəsini 

təşkil edən yeniyetmə və gənclərdə süni şəkildə narahatlıq və cinsi qayğı yaradacaqdır. 

Psixoloji araşdırmalar sübut edir ki, cinsi qayğı və cinsi təşviş kimi insanın fikrini 

qarışdıran, düşüncələrində özünə yer edən və nəticədə də cinsi ehtirasın 

söndürülməsindən başqa heç bir şeyi düşünməyə imkan verməyən ikinci bir hiss 

yoxdur. Cinsi qayğıları olan əyyaş, əhli-kef cəmiyyəti idarə etmək daha asandır. 

Həmçinin belə bir cəmiyyət daha təhlükəsizdir. Çünki belə cəmiyyətin beynində ancaq 

cinsi istəklər, əyyaşlıq ilə əlaqəli fikirlər dolaşmaqdadır. Qədim antik dövrdən 

günümüzə qədər mövcud olmuş bir çox hakimlərin ölkəni əyləncə və əyyaşlığı 

yaymaqla idarə etdiklərinin şahidi oluruq. İnsanlar hər nə qədər əylənərlərsə, kefləri 

kök olarsa, şəhvani istəklərinin içində boğularlarsa, onları idarə etmək də bir o qədər 

asan olar. Bax Qərbin idarə siyasəti budur… Qərbdə XX əsrin ikinci yarısından 

başlanılmış cinsi azadlıq inqilabının əsl mahiyyəti də elə bundan ibarətdir: insan 

kütlələrini heyvan səviyyəsinə salmaq, nəticədə də rahatlıqla idarə etmək".30  

 

Nəticə 

Cəmiyyətin zahiri olaraq Qərb mədəniyyətinin daşıyıcsı olmasında qadın gözəllik 
salonları və kişi bərbərxanalarının xüsusi yeri olduğunu heç kim təkzib edə bilməz. 
Məhz onlar hər gələn müştərini dəb adı ilə eyni "rəng"ə boyamaqdadırlar. Üst-üstə 
yaxılmış kosmetik boyalar altında mimikaları belə itmiş və inkubator cücələri kimi eyni 
şəklə salınmış gəlinləri, ruhsuz oyuncaq gəlinciklərə bənzədən də bu salonların 

işçiləridir. Hər biri xüsusi bir gözəlliyə sahib olan qızlarımız öz toy günündə hansısa 

 
30 Rövşən Abdullaoğlu, http://qedimqala.az/index.php?do=yazi_inner&id=33&beyenirem=1 
 



21 
 

yabançı bir müğənniyə və ya manikenə bənzəyir. Həyatının ən yaddaqalan günündə 
onun təravətli simasından heç bir əlamət qalmır. Sanki üzdəniraq gözəllik yarışmasının 

iştirakçısıdır. 
Kişi salonlarının reklam lövhələrinə baxarkən orada təsvir olunan insanların 

hamısının saqqallı olduğunu görərik. Bəli yeni moda saqqallı olmağı tələb edir. Amma 
onların saç düzümünə baxdıqda hansısa xarici reper və ya aktyorun əksi olduğunu zənn 
etmək olar. Bununla da İslam dininin möminlər üçün vacib bildiyi və mömin kişinin 

zahiri əlamətlərindən sayılan saqqalın dəyərsizləşdirilməsi hədəflənir.   
Dünya xalqları üzərində hakimiyyət etmək imperializmin ümdə siyasətlərindən 

biridir. Hegemonların öz varlıqlarını sürdürə bilməsi məhz bu siyasətə bağlıdır. 

İmperializm, bir dövlətin və ya millətin öz maraqları istiqamətində başqa bir dövlət və 

millətə təsir etməyə çalışmasıdır. Təsir edən tərəf özündə,  təsir altında qalan tərəfin 

maddi qaynaqlarından yararlanmaq haqqı görür, həmin tərəfin mənəvi dəyərlərini öz 

mənəvi dəyərlərinin rənginə boyamağa çalışır. İmperialist ölkələr müstəmləkəçilik 

baxımından bir-birinə rəqib olsalar da, bəzən ümumi çıxarları üçün bir hədəfə vura bilir 

və ümumiyyətlə zahirən birgə hərəkət edirlər.    

